
niadagis meqanikuri damuSavebis mecnieruli safuZvlebi 

 

ნელი კელენჯერიძე 

სმმკ, აკადემიური დოქტორი, აკაკი წერეთლის სახელმწიფო  უნივერსიტეტი, 

ქუთაისი, საქართველო 

 
მიწათმოქმედება წარმოუდგენელია ნიადაგის მექანიკური დამუშავების გარეშე, რადგანაც მის 

გარეშე ვერცერთი სასოფლო-სამეურნეო კულტურიდან ვერ მივიღებთ უხვ და მაღალი ხარისხის 
მოსავალს. 

ნიადაგის სწორი და დროული დამუშავება უზრუნველყოფს მიკროორგანიზმების 
ცხოველმოქმედების პირობების გაუმჯობესებას, აძლიერებს ნეშომპალას დაშლის პროცესს, 
აწესრიგებს ნიადაგში წყლის და ჰაერის რეჟიმს. 

ნიადაგის მექანიკური დამუშავებისას უნდა გავითვალისწინოთ ნიადაგის ტიპი, მისი 
შთანთქმის უნარი და ამით შევარჩიოთ ხვნის საუკეთესო ვადა. 

 

ნიადაგის დამუშავების მთავარი ამოცანაა, სახნავი შრე მოყვანილ იქნეს ფხვიერ-

კოშტოვან მდგომარეობაში, მოესპოს კორდს ცხოველმყოფელობის უნარი, გაიწმინდოს 

მინდვრები სარეველებისაგან, კულტურულ მცენარეთა ზოგიერთი დაავადებებისა და 

მავნებლებისაგან, ნიადაგში შტანილ იქნეს ორგანული და მინერალური სასუქები, ნიადაგი 

მომზადდეს თესლის უკეთესი ჩათესვისა და აღმოცენებისათვის. 

ნიადაგის დამუშავება დიდ გავლენას ახდენს წყლის, ჰაერის და სითბოს რეჟიმზე, 

ფიზიკურ-ქიმიური და ბიოლოგიური პროცესების დინამიკაზე. 

ნიადაგის სწორი და დროული დამუშავება უზრუნველყოფს მიკროორგანიზმების 

ცხოველმყოფელობის პირობების გაუმჯობესებას, აძლიერებს ნიადაგის მცენარეულობის 

ნაშთებისა და ნეშომპალას დაშლის პროცესებს, ხელს უწყობს საკვები ელემენტების 

გადასვლას ადვილად შესათვისებელ ფორმაში, აძლიერებს საკვები ელემენტების ბრუნვას, 

დიდდება მცენარეული საკვების ბიოლოგიური მიმოქცევა, ძლიერდება ორგანული 

ნივთიერებების შექმნისა და დაშლის ტემპები. 

დამუშავებული ნიადაგი კარგად ატარებს წყალს არამარტო სახნავ ფენაში, არამედ 

ფესვების გავრცელების ქვედა ფენაშიც, სადაც ჩაჟონილი წყალი მეტხანს ინახება და 

კულტურული მცენარის წყლით მომარაგების იმედიან წყაროს წარმოადგენს. 

ნიადაგის დამუშავების ხარისხი დამოკიდებულია ნიადაგის ტექნოლოგიურ 

თვისებებზე, როგორიცაა: ბმულობა, პლასტიკურობა და სიმტკიცე. ამავე დროს 

გათვალისწინებულ უნდა იყოს ნიადაგის ტიპი (მძიმე მექანიკური შედგენილობის 

თიხნარი და თიხიანი და მსუბუქი მექანიკური შედგენილობის ქვიშიანი) შთანთქმითი 

უნარი და ტენიანობა. 

ნორმალური ტენიანობა, როდესაც ნიადაგი კარგად ფხვიერდება, მისი სრული 

ტენტევადობის 50-60%-ია. ზედმეტი ტენიანობის ან გამოშრობის შემთხვევაში ნიადაგის 

დამუშავება ძნელდება და ხარისხიც დაბალია. ამ მხრივ განსაკუთრებით გამოირჩევა მძიმე 

მექანიკური შედგენილობის თიხიანი და და თიხნარი ნიადაგები. მათი ნაკლები 

ტენიანობის პირობებში მოხვნას სჭირდება დიდი გამწევი ძალა (5-6-ჯერ მეტი), 

გამტვერიანებული, ის კარგავს იმ მცირეოდენ ტენსაც კი, რაც მასში არის, უფრო მეტად 

იგვალვება, თუ წვიმა არ მოვიდა ასეთი ხნულის შემდგომი დამუშავება (ფარცხვა, 

კულტივაცია და სხვა) შეუძლებელია ისე ჩატარდეს, რომ მისი დიდი ნაწილის 

გამტვერიანება არ გამოიწვიოს. თუ იმავე ნიადაგებს (თიხიანი) ჭარბი ტენიანობის 

პირობებში მოვხნავთ, მართალია შედარებით ნაკლები გამწევი ძალა იქნება საჭირო, მაგრამ 

ხნული უხარისხო დარჩება. ჭარბი ტენის დროს თიხიანი ნიადაგი იზილება, ბელტი არ 

იშლება და ხვნის შემდეგ ტენს სწრაფად კარგავს, ბელტი შრება, მაგრდება  და კიდევ უფრო 

ძნელი დასაშლელი ხდება. დამუშავების დროს მტერიანდება. ეს არ ითქმის მსუბუქი 

მექანიკური შედგენილობის ქვიშიან და ქვიშნარ ნიადაგებზე. მათი დამუშავება შეიძლება 

უფრო მეტი ტენიანობის პირობებშიც და შედარებით მშრალ მდგომარეობაშიც. 

ნიადაგის ფიზიკური სიმწიფის ანდა მისი ოპტიმალური ტენიანობის დროს ნიადაგი 

იშლება კოშტებად და ფხვიერდება. ადგილი აქვს ნიადაგის უწვრილესი კოლოიდური 

ნაწილაკების კოშტებად შეწებება-შეერთებას. 

მაღალხარისხოვანი ხნულის მისაღებად დიდი მნიშვნელობა აქვს ხვნის ვადების 

შერჩევას ნიადაგის ტიპის მიხედვით. 

ცნობილია, რომ მოხვნის შემდეგ ნიადაგი მალე შრება და იგვალვება. 

განსაკუთრებით ბევრ ტენს კარგავს ნიადაგი, რომელიც ზაფხულში იხვნება და მისი 

ზედაპირი უსწორმასწორო რჩება. ამ პერიოდში მოსული ნალექები ნიადაგის ტენის მარაგს 

ვერ ავსებს, ორთქლდება, რის გამოც ტენის რაოდენობა ნიადაგში შეიძლება მკვდარი 

მარაგის დონემდე დავიდეს, ამიტომ ნიადაგის მოხვნა უკეთესია შემოდგომით. მოხნული 

ნიადაგი რჩება უსწორმასწოროდ, რაც ხელს უწყობს შემოდგომა-ზამთარში მოსული 

ნალექების ნიადაგში ჩასვლას და ტენის მარაგის შევსებას. გარდა ამისა შემოდგომის 

ხნული ზამთარში განიცდის ყინვების გავლენას, ბზარებში ჩამდგარი წყალი იყინება, ადრე 

გაზაფხულზე ბზარები სკდება და ბელტი იშლება, ნიადაგი კარგად ფხვიერდება. 

შემოდგომის ხნულს ამის გამო მზრალს უწოდებენ. მზრალზე იღუპება ბევრი სარეველა 

მცენარე და მათი თესლი, ისპობა მავნებელ-დაავადებათა კერები. ასეთია მოხვნის ვადების 

მნიშვნელობა მძიმე მექანიკური შედგენილობის თიხიანი და თიხნარი ნიადაგების 

შემთხვევაში. რაც შეეხება მსუბუქი მექანიკური შედგენილობის ქვიშნარ და ქვიშიან 

ნიადაგებს, რომელთაც შთანთქმის დაბალი უნარი აქვთ, მათი მოხვნა უნდა მოხდეს 

გაზაფხულზე. მოკლე დროში კიდეც მოიხნას, დაიფარცხოს, მოსწორდეს ზედაპირი და 

დაითესოს.  

ზემოთ თქმულიდან გამომდინარე შეგვიძლია გავაკეთოთ დასკვნები: 

1. ნიადაგის დროული და სწორი დამუშავების გარეშე უხვი და მაღალი ხარისხის 

მოსავლის მიღება შეუძლებელია; 

2. ნიადაგის ძირითადი დამუშავების დროს უპირველეს ყოვლისა უნდა ვიცოდეთ 

ტენიანობის ხარისხი. კარგი ხარისხის ხნულის მისაღებად საჭიროა ტენიანობა სრული 

ტენტევადობის 50-60% იყოს, ბელტი რომ დაიშალოს წვრილ კოშტებად; 

3. ნიადაგის ძირითადი დამუშავებისას საჭიროა ხვნის ვადების შერჩევა მოხდეს ნიადაგის 

მექანიკური შედგენილობისა და ნიადაგის შთანთქმის უნარის გათვალისწინებით. 

4. მძიმე მექანიკური შედგენილობის თიხიანი და თიხნარი ნიადაგებისათვის ხვნის 

საუკეთესო ვადაა შემოდგომაზე. მოხნული მინდორი რჩება უსწორმასწოროდ, რომ 

შემოდგომა-ზამთარში მოსული ატმოსფერული ნალექები დიდი რაოდენობით 

დაგროვდეს. ასევე კავდება ნიადაგში საკვები ელემენტები, რადგანაც მათ ახასიათებს 

მაღალი შთანთქმის (შეკავების) უნარი. 

5. შემოდგომაზე მოხნული ნიადაგი ზამთარში განიცდის ყინვების გავლენას. ადრე 

გაზაფხულზე ბზარებში ჩამდგარი ყინული სკდება, ბელტი კარგად იშლება, ტენის 

აორთქლებაც იზრდება, ამიტომ ხნული უნდა დაიფარცხოს, რომ აორთქლება შეწყდეს. 

6. მსუბუქი მექანიკური შედგენილობის ქვიშიანი და ქვიშნარი ნიადაგები დაბალი 

შთანთქმის უნარის გამო უნდა მოიხნას ადრე გაზაფხულზე და მოკლე დროში ხნული 

უნდა დაიფარცხოს, მოსწორდეს ზედაპირი და დაითესოს. 

SCIENTIFIC BASIS FOR MECHANICAL PROCESSING OF SOILFEIJOA  PLANTATTION 

Neli Kelenjeridze 

Candidate of Agricultural Sciences, Akaki Tsereteli State University, Kutaisi, Georgia 

Summary 

The farming is unimaginable without the mechanical processing of soil, as no agricultural crops can get 

great and high quality crop.with nitrogen and organic substances, that forsees physical-chemical features of the 

soil are improved as well. 

Straight and timely processing of soil ensures the improvement the living conditions of microorganisms, 

strengthens the process of dissolving humus, regulates water and air regime in the soil. 

During the mechanical processing of soil, we should take into consideration the soil type, the ability to 

absorb it and thus opt for the best time to sow. 

 

 

НАУЧНЫЕ ОСНОВЫ МЕХАНИЧЕСКОИ ОБРАБОТКИ ПОЧВЫ 

Келенджеридзе Нели 

Кандидат сельскохозяйственных наук, Государственный  университет  Акакия  Церетели, Кутаиси, 

Грузия 

резюме 

Сельское хозяйство невозможна без механической обработки почвы, потому что без него мы не 

можем принять от сельскохозяйственных культур богатого урожая высокого качества. 

Правильная и своевременная обработка почвенных микроорганизмов обеспечивает 

функциональные условия жизни улучшаются, улучшить распад гумуса, почва регулирует воздушный и 

водный режим. 

 Механическая обработка должна зависеть от типа почвы, ее способность поглощения, и таким 

образом, выбрать наилучшее время для пахоты. 

 

 

 

 
 


